
袪風之劑 

上中下通用痛風方《朱丹溪方》治上中下痛風。 

原文 

黃柏蒼朮天南星，桂枝防己及威靈，桃仁紅花龍膽草，

羌芷川芎神麴停，痛風熱濕與痰血，上中下通用之聽。 

 

註釋 

橫行。下行。威靈仙。上下行。下行。羌活、白芷，上行。上下行。黃柏(酒

炒)、蒼朮(泔浸)、南星（薑製)各二兩，防己、桃仁(去皮、尖)、龍膽草、白芷、

川芎、神麴(炒)各一兩，桂枝、威靈仙、紅花、羌活各二錢半，麴糊丸。○黃柏

清熱，蒼朮燥溼，龍膽瀉火，防己利水，四者治溼與熱。桃仁、紅花活血去瘀，

川芎血中氣藥，南星散風燥痰，四者治血與痰。羌活去百節風，白芷去頭面風，

桂枝、威靈去臂脛風，四者所以治風。加神麴者，消中焦陳積之氣也。證不兼者，

加減為治。但此方多屬燥藥，陰虛血不榮筋而痛者禁用。 

 


